
فـهد وجـــ((حياتي وين))ـــاسم ..........
(( البحث عن السعادة ))




هــاذي القصة كويتية واقعية (ألم وحزن وغدر وقهر ونسيان وخيانه ) ..قصة ربع يحبون بعض بالدنيا لكن فراقهم لبعض صعب ..ما يقدرون يتحملون الحياة واهما بعيد عن بعض ؟؟الصداقة لها معنى لازم نعيشه معنى الوفا والامانه والصدق والمشاعر ودفئ الاحساس ...

الشــخصـيات :

جـــاسم : (21) سنة ...يدرس في جامعة الكويت تخصصه ..(هندسة ).رفيج فهد ، أعصابه باردة ، شاطر بدراسته ... رياضي ..قــدسـ ـاوي درجة مينونة .

فــهد: (21) سنة... يدرس في جامعة الكويت تخصص هنـــدسة ...رفيج جاسم ، إنسان غامض ..طيب مايشيل على أحد .يحب كل الناس ..ريــاضي .قـ ـدساوي بحت ...متعصب حده ...



البــــــدايـــة :
قعد جاسم من الصبح عشان يروح الجامعة أهوا وفهد لأن كانت أعمارهم ذيج الساعة (18) سنه وكانت أول سنة لهم بالجامعة ، طبعا فهد وجـاسم جيران في منطقة اليرموك ، وصداقتهم أكثر من سنين ومتينة حيل ويحبون بعض أكثر من أخوان ، راحوا الجامعة وكانوا حدهم مستانسين لأن أول محاضرة كانت سهلة وما يدرون أن باجي المحاضرات الله يكون بالعون ، لمن خلصوا من المحاضرة ردوا البيت ،وفي المغرب فهد استلم مكالمة ورد عليها وكانت المكالمة من بنت :

فهد : ألو منو معاي
البنية : ألو هذا تلفون مريم
فهد : لا أختي داقة غلط
البنية : وي ســوري مادري سوري على الإزعاج
فهد : لا عادي حياج

فهد سكر الخط وبعد دقيقة استلم مسج من المتصلة ...تقول : (( ســـوري ولا تزعل مني بس صــوتك جذبني ووداني وطيـرني فوق وسوري عبالي رقم رفيجتي مريومة لكن عكست الارقام مو من قصد ...

المــرسـلة : _* _ *_*

إذا تبي أي شي لا يردك إلا لسانك .. ..
هذا رقمي : ××××××× ))

فهد استغرب وحط التلفون جان يستلم مسج ثاني لمن بطله ولا البنية مثلها والمسج فيه نوع من الغرام والحب ، فهد أخذ الموبايل واتصل عليها وكان يبي يأدبها لكن طاح من صوتها اللي يعذب .
ولمن اتصل ردت عليه وتعرف عليهاوبعد مرور شهورفهد حب البنيه طول مكالماتهم بس يسولفلها عن رفيجه ..جــاسم .. وبعدين سكر الخط وراح عند رفيجه جاسم ، وقعد فهد يقول حق جاسم عن البنية وصوتها ورقتها ودلعها بالكلام ..وفجأة البنية اتصلت على فهد وقالها ان اهوا موجود عند رفيجه جاسم ، لكن البنية طلبت من فهد طلب وبدون ماسمعه قالها موافق والطلب كان أنها تسمع صـوت رفيجه جاسم ولمن سألها ليش تبي تسمع صوته (اختبار أصوات ) وردت باجابة حدها مليقة وقالتله أخاف اللي عندك تكون بنت وعطاها جاسم عشان تكلمه المهم (_ _ _ ) أول ما قالت ألو جاسم ذاب لأن صوتها وايد ناعم ورقيقه حدها ، جــاسم طار عقله ، وقام يحسد فهد عليها :
جاسم : يا حظك أنا أحسدك عليها ...
فهد:..وي يا جسوم تحسد رفيجك أقول إذا تبيها أخذها ما بيها بعدين توقف لي عظمة بلعومي تسمع شنو تقولي ..
جاسم : افا يالفهد انا جذي ، لا ماتوقعتك ،انزين ظبطني بنت خالتها باختها حتى امها ماعندي مشكلة ..

فهد : جسوم بعد عمري انت اطلع شوي بره ابي اكلمها ابي اقولها شي وانت صغير على هذا الحجي .
جاسم : فهيدان انا اعلمك انا صغير ماني طالع وين ماتروح وراك وراك ...لزقة ..

فهد: اف انت حدك سخيف ومليق تغار من رفيجك ..حتى مابي اكلمها انزين .
جاسم : ليش ..ليش يبا طالعين ..فهود بعد جبدي تكفى ظبطني ..لو بخدامتها
فهد :يبا وين وين رايح تعال اقعد مابي اكلمها يبا بعدين انا مابي العب عليها انا من صجي اتكلم بعدين انت جايف رقعة ويهك ..تلوع الجبد ..

جاسم : منو اللي يلوع الجبد تذكر يوم رحنا لبنان ..وجافتني بنية قالتلي انت احلى من صاحبك ..هاه شو بدك مني ..يابابا انا كتير حلو وبطير .. ياااااااااي
فهد: أقول وائل كفوري فكنا ...

فهد كان يبي يطلع من ديوانية بيت جاسم يبي يروح بيتهم لان فهد وجاسم جيران يبي يكلم امه ..

جاسم:وين وين رايح
فهد : بروح اكلم امي .
جاسم: امك عندنا قاعدة بالصالة مع الوالدة الله يحفظهم ..
فهد: اه اربعة وعشرين ساعة عند بعض ما يملون من بعض

جاسم : هههه شفيك مثلي انا وانت من كنا صغار كله عند بعض وما نمل من بعض بس لايكون تمل مني وانا مادري ؟؟؟ ....

فهد: هههه لا ياجاسم ما مليت منك وانت مال مني ... اكيد بعد البنية راح تمل ...

جاسم : لا يافهد لا تقول جذي انا مامل منك بالعكس انت صرت بالنسبة لي اكثر من اخو وانا اعزك واغليك لِِ ((انا بدونك مااسوى شي)) .. ...لا يافهد انت معزتك عندي اكبر من الكون ماتنوصف

فهد: بعد عمري والله انت العزيز والغالي ...يالله استأذنك ..باجر جامعه لا تنسى ...

جاسم : وانت بعد لاتنسى شي ؟؟؟
فهد: شنو انسى ؟؟؟
جاسم : فهود باجر مباراة القادسية ..ناديك ..يناديك ؟؟
فهد: افا عليك بس ضد منو يلعبون ؟؟
جاسم : ضد الســاحل .؟؟

فهد: ويه عاد الساحل هالموسم ناوي على شي
جاسم : إنشالله نفـــــوز

فهد: إيــــــــه ..

فهد : يالله يالحبيب أستأذن

جاسم : يالله باااااااااااااااااااااااااي
فهد : باياااااااااااااااااااااااااااااااااااااتو

لمن فهد راح البيت نسى موبايله بالديوانية راح جاسم يبي يطفي ليتات الديوانية ولا سمع موبايل فهد رفيجه يرن لمن راح ومسك التليفون جاف اسم البنية *** بس مارد عليه ((بليس قام يلعب براس جاسم )) وقام جاسم وسياف (save) رقم البنية بموبايله لمن طلع من الديوانية وبيده موبايل فهد كان فهد بويهه :

جاسم مرتبك : اوه هلا فهد؟؟
فهد: شفيك مرتبك ؟
جاسم : لا مافيني شي بس نسيت موبايلك؟؟
فهد : ادري انا ياي اخذه ...
جاسم : تفضل ..ترى ***اتصلت عليك بس انا مارديت عليها ..

فهد : ايه مشكور خلاص انا رايح البيت تبي مني شي ..

جاسم : لا سلامتك بس لاتنسى باجر مباراة ((الملكي ))

فهد : لا ماني ناسي
فهد دمعت عيونهـ
جاسم: ليش تبجي
فهد: تذكرت رفيجنا (يعقوب ) اللي مااات بحادث
جاسم: اللهـ يرحمهـ
فهد: آه أهوا قبل كله يروح معانا المباريات الحين انا معاك بروحنا …..دموعي تهون عليكـ
جاسم : لا ، افا والله فهد يبجي وانا موجود

فهد : تسلم حبيبي ، عسى عيني ماتبجيك ...

فهد راح لبيته عشان ينام بس ماكان يدري ان أعز ربعه راح يخونه بعد صداقة دامت اكثر من سنين واكثر مع وحدة ماتسوى ....؟؟؟؟؟؟؟.......

جاسم راح لداره واتصل على الرقم ...رقم البنية ***..


جاسم : الو هذا تلفون ..***؟؟
*** : منو معـــاي ؟
جـاسم : أنا جاسم ؟؟؟!

*** : أي جـــ ؟؟ـــاسم ؟؟!
جاسم : جــاسم رفيج فهد ....!!!

*** : هلا والله أمر شتبي ؟؟
جاسم : ما يآمر عليج عدو بس ....
*** : بس شنو تحجى (فهد ) فيه شي
جاسم : لا مافيه إلا العافية ..

جاسم ضاع عقله وباع رفيجه وضاع عقلهـ وطاع قلبه !!!

*** : أنت شتبي ؟؟
جاسم : لا بس ممكن سؤال

*** : تفضل ..؟؟؟!!!

جاسم : أنتي تحبين فهد ؟؟

*** : شالسؤال أكيد لان فهد شراني ومستحيل أكلم غيره أو أجــوف واحد ثاني إلا إذا باعني....((جذابة ))

جاسم :بس إهوا بايعج من زمان ...
*** : شلون انت شنو قعد تقول ينيت ؟؟
جاسم : لا ماينيت ، انتي من أي عايلة ؟
*** : _ _ _ _
جاسم : اووه هاذي عايلة معروفة عندتا بالكويت ياهلا بنت _ _ _ _ ؟؟؟ وغنية حييييييييييييييييييييل ؟؟؟

*** :أكيد معروفة وغنية ؟؟ وأنت من وين ؟؟

جاسم : لا مابي أقولج عني ابي اقولج عن فهد ..ترى فهد فقيييييييييير حييييييييييييل حيييييييييل وعايلته فقيره حييييييل ياخذون أكلهم الله لايبلينا من الزكاة .. أما أنا من عايلة تمطــر فلوس وذهب .....

لكــــن الصج أن عايلة فهد مو بس جاسم الغني ...

*** : وأنا من منطقة ((الشـــامية ))

جاسم : هذا أنتوا يالبنات تقولون انا من منطقة جنوب السرة ولا من الشامية ولا العدان واليرموك ولا سلوى حق التكانة والتكشخ وبالنهاية تطلعون عقديات وجذابات اذا المنطقة كشخة يعني لازم اهلها تكانة وكشخة مو شرط..


*** : شنو قصدك احنا البنات جذابات لا جذي جرحة مشاعري ترى ما اسمحلك .. واااي منكم يالشباب تغارون من البنات ,,,, أووووووووف ..

جاسم : كيفج تبيني ولا تبين فهد اللي ماراح ينفعج بشي فكــري وطرشيلي مســـج على هذا الرقم أوكـــي ..... انطرج على نـــار وباجــر انطرج بالكوفي أوكـــــــــي ...

*** : أوكـــي ..بااااااااااااااي

جاسم سكر الخط ... جاسم : والله ماراح أخليك يافهود تشاركني فيها هيهه ((خــاويني وأخاويك أخذ حبيبتك وأخليك ))

*** : والله لاأخليك تندم يا جاسم انك بقتني من فهد اذا ماخليت عايلتكم تندم على الساعة اللي يابتها فيكم ما أكــون ******* وهذا اسمها الصج مو *** .

وفي الساعة 7 الصبح قعد فهد من النوم وشغل المسجلة على أحلى أغنية عنده إهيا ((أهون عليك )) لفرقة ميامي الكويتية ...


ودي أعرف شلون؟.. شلون تقدر على بعدي.......
خليك معاي خليك معاي مقدر أعيش وحدي..وحدي
زادت علي الهــموم كل شي انقلب ضـدي ....
الله ياطـــــول اليوم اليوم الوقت مايعدي ...
ودي أشوفك يمي دايم وأنت صــاحي ولا نايم المحبة القلب صــايم ياهواك وأنت بعيد..
ودي أشوفك يمي دايم وانت صاحي ولا نايم المحبة القلب صايم ياهواك وانت بعيد ...وانت بعيـــــد ...
لا تخليني ... لا تخليييييييني أه لو تدري بعذابي لا تخليـــني ...لاااااا تخليييييني ولا تخليييني أه لو تدري بعذابي لا تخليني ...
بدونك لما انا امشي أطييييح بدونك لما أنا أضحك أصيييييح ....بدونك لمااا آنا امشي أطيييييح ...بدونك والله أصيييييح ..أهون عليك ..أهون عليك يا حبيب أهون عليك ..حرام عليك حرام عليك إذا انا أهون عليك ..ودي أكون دايم بقربك بس أنا اللي في قلبك .. أنا والله موووت أحبك ياهواك ..وأنت الوحيد.أنت الوحيد أنت الوحيد وأنت الوحيديا حبيب أنت الوحيــد..وانت بعيد وأنت بعيد يا حبيب أبقى وحييييييييد..... وحييييييييييييد .........أهون عليك .......

نزلت دموع فهد على أغنيته المفضلة أهــون عليك ((بس بالنهاية منو راح يغنيها بندامة وتحسف وحســرة ))

فهد : اتصل على موبايل جاسم ، جاسم عنده خط ثاني لكن فهد استغرب لان مو من عوايد جاسم يكون عنده خط ثاني بالحزه وحتى لو عنده يرد على فهد ويكلمه ودايما فهد اهوا اللي يصحي جاسم للجامعه لان جــاسم يكون بسابع نومه

جاسم كان يكلم *** لان كان مواعدها

طلع فهد من البيت وبنفس الوقت طلع جاسم :

فهد: جاسم جاسم ...تعـــال
جاسم : ولييييييه هذا شيبي عندي لقاء مع العمر كله والحين يخربه علينا .... نعم هلا الفهد شتبي ..

فهد: جسووم وين رايح تعال نروح الجامعه ورانا محاضرة الساعة تسع ..

جاسم : وانت شكو وين رايح . بعدين المحاضرة الساعة تسع ويييه السنه اليايه ..

فهد استغرب من كلام فهد بالأسلوب هذا لان أول مرة يتكلم معاه وبهالطريقة .. جاسم راح سيارته وبعدين ناداه فهد يبي يذكره بشي...

فهد: جاسم جاسم ..تعال انطر
جاسم: شتبي ...أووووووف ....
فهد: ها نسيت اليوم شنو ؟؟
جاسم : شنو نسيت يعني .... والله انت اللي راح تنسيني عقلي ...

فهد: جسووووم اليوم مباراة القادسية مع الساحل ...
فهد كان يبي يكمل كلامه لكن جاسم حرك سيارته وقال حق فهد كلام يجرح قبل لا يحرك :

جاسم : أووه فكنا عاد يبا صرت عرباوي في شي الله لايوفقك ولا يوفق الأصفر معاك انزين ..

جاسم حرك سيارته رايح للقاء مع حبيبة قلب فهد ، أما فهد دمعاته ماوقفت من عينه واقف بمكانه مستغرب الموقف ..
فجأة طلع أبو جاسم من البيت :

أبو جاسم : فهــود شنو تسوي وين جاسم ..؟؟!..
فهد: لا عمي ما أسوي شي ، جاسم راح الجامعة .
أبو جاسم: أول مرة ما تروحون الجامعة مع بعض ....
فهد:لا عمي اهوا راح يعبي بنزين وراسي يعورني ومالي خلق من ريحة البنزين ..اهوا راح يعبي بنزين ويي ..

أبو جاسم: إيه عمي لا تطول ادخل داخل عشان الشمس وأنت ولدي ... موراسك يعورك ..

فهد: ايه عمي الحين ادخل ...
((الحين جاسم يمرني ههيه جاسم باعني ))

جاسم بالكوفي مع البنية(عيــوز النار).....

جاسم: *** صدقيني طعيني فهد ماراح ينفعج بشي
***: أنا مابي منكم شي بس أنا جفت فهد واهوا جافني شكله ولد نعمة ...

جاسم:يا عمري طيعيني منو تبين ؟؟ الفقير (فهد) اللي راح ياخذ كل يوم منج فلوس ويطمع بحلالج ،ولا الغني (جاسم ) اللي عطيج من حلاله وتتسبحين بالفلوس ...قوليلي الحين ابي منج الجواب يلا
رن موبايل *** ولا فهد متصل عليها
*** : امبيه هذا فهد متصل
جاسم: حقريه وسكري الخط منو تبين يلا قولي ؟

***: أبيك أنت ..أنت وبس

جاسم : شــروطي ؟؟!

***: شنو لك شروط أنت شنو قعد تقول ؟؟

جاسم : عن اللقافه شروطي بسيطة .أنج ماتردين على فهد وماتكلمين غيري ...

***: شنو تشك فيني وبعد هذا من أولها .
جاسم : خليني أكمل ولا كيفج فهيدان راح يستفيد منج مو انتي اللي تستفيدين . حقريه ..أدبيه ..قطعيه ..

***: أوكي في شي ثاني ،قبل لايجوفنا أحد.

جاسم : أوكي روحي طريجج آمان...مادري شعليه خايفه مادري منو يبي يجوفج ...

*** راحت بسرعه حق سيارتها اللي على حساب غيرها مادري خايفه واحد من حبايبها يجوفها مع الحبيب اليديد .

صارت الساعة 12 الظهر كان فهد توى راد من المحاضرة وبطريجه لباب البيت جاسم راد ،فهد راح حق جاسم :
فهد : جاسم وينك في ، ليش ماييت المحاضرة شغلت بالي ؟
جاسم: منو أنت عشان تقولي ((جسووم)) وبعدين وانت شكو وين لا يكون انت أمي عشان تحاتي ..

فهد: جاسم شفيك علي اليوم متغير ..

جاسم : وخر وخر ابي اروح اكلم الحبيبة مشغول بالها علي .
فهد: الحبيبة أي حبيبة ؟

جاسم دخل بيته وعطى فهد طــاف وما عطاه ويه أبدا .

فهد انشغل باله حيييل على رفيجه جسوووم وقعد يفكر طول الوقت وشفيه وليش فهد فجأة قلب وصار عدو بالرغم انهم ولا مرة تزاعلوا وحاجوا بعض بهالطريقة من كانوا صغار ..

صارت الساعة 6 المغرب وفهد اتصل على جاسم عشان مباراة القادسية لكن جاسم عنده خط ثاني .

فهد اطر انه يروح المباراة من غير جاسم وهاذي أول مباراة يروحها من غير جاسم .

فهد راح المباراة وفازت القادسية على الساحل ، بعد مارجع فهد راح حق ديوانية بيت جاسم رفيحه وجيرانهم .وقبل لا يدش اتصل على *** :

فهد: ألو *** ردي علي ... شفيج ....
***: أنت شتبي ؟؟
فهد: شفيج أنتي ورفيجي جسووم مرة وحدة ونفس اليوم قلبتوا علي .

***: جوف أنا الحين حق جاسم ..
فهد: جاسم ، انت شنو قعد تقولين ..
***: شفيك مستغرب .. جاسم ..شراني ...
فهد: متى ...ليش ؟؟..شنو تقولين ..

***: أنا شنو أبي بـواحد فقير مثلك ؟

فهد: منو الفقير ....
*** سكرت الخط بويهه ، فهد استغرب من كـلام *** وراح مسرع لديوانية جاسم بس مسك أعصابه وما حب يزعل رفيجه فوق كل اللي صـار...

فهد: السلام . شلونكم قايز ، هاوأر يو ؟...
وكانوا كل ربع جاسم وفهد قاعدين وعيال الفريج

مشعل ((اللي اهو انا كاتب القصة ))

مشعل : وينك ((فهدوو)) وين كنت ؟؟

جاسم كان يطالع لفهد من غير نفس ..

فهد: كنت بمباراة القادسية)
